
UY PARRANDALARINING GELMINTLAR BILAN ZARARLANISHIDA YOVVOYI 

QUSHLARNING ROLI 
 

РОЛЬ ДИКИХ ПТИЦ В ЗАРАЖЕНИИ СЕЛЬСКОХОЗЯЙСТВЕННОЙ ПТИЦЫ ГЕЛЬМИНТАМИ 
 

THE ROLE OF WILD BIRDS IN HELMINTH INFECTIONS OF DOMESTIC POULTRY 
 

Abduvaliyev Bahtiyorjon Avazbekovich 
Farg‘ona davlat universiteti, Farg‘ona b.f.f.d. (PhD)., FarDU dotsenti v.b. 

 
B.A.Abduvaliyev Uy p arrandalarin ing g elmintlar b ilan z ararlanishida yovvo yi  qu shlarning  rol i  

Аnnotatsiya 
Gelmintlarning tarqalishida yovvoyi qushlar ham muhim rol o‘ynaydi. Yovvoyi qushlar ko‘plab gelmintlarning tashu-

vchisi sifatida xizmat qilib, parrandalar orasida kasalliklarning keng tarqalishiga sabab bo‘ladi. Shu sababli, uy parrandalarida 
gelmintlar bilan zararlanishda yovvoyi qushlarning roli haqida tadqiqotlar olib borish va profilaktik choralarni ko‘rish zarur.  

Аннотация 
В статье изложена роль диких птиц в распространении гельминтов среди домашней птицы в Ферган-

ской долине в 2021–2024 гг. Проведены полевые наблюдения и морфологический анализ желудочно-кишечных об-
разцов в лабораторных условиях. Зафиксирована передача Davainea proglottina, Raillietina tetragona, Echinostoma 
revolutum и Ascaridia galli. Результаты обосновывают меры биобезопасности, контроля промежуточных хозяев и 
профилактики. 

Abstract 
This article describes the role of wild birds in the spread of helminths among domestic poultry in the Fergana Valley 

during 2021–2024. Field observations and laboratory morphological analyses of gastrointestinal samples were conducted. 
Transmission of Davainea proglottina, Raillietina tetragona, Echinostoma revolutum, and Ascaridia galli was recorded. The 
findings inform biosecurity, control of intermediate hosts, and the design of preventive measures. 

 
Kalit so‘zlar: yovvoyi qushlar; uy parrandalari; Davainea proglottina; Raillietina tetragona.  
Ключевые слова: дикие птицы; домашняя птица; Davainea proglottina; Raillietina tetragona. 
Key words: wild birds; domestic fowl; Davainea proglottina; Raillietina tetragona. 

 
KIRISH 

Parrandachilik sohasi qishloq xo‘jaligining muhim tarmoqlaridan biri hisoblanadi. Uy parran-
dalarini parvarishlash ulardan mahsulot olish aholi  xonodonlarining daromad manbalaridan biridir. 
Biroq, uy parrandalari ko‘plab yuqumli kasalliklar, xususan gelmintozlar bilan zararlanishi mumkin. 
Gelmintlar — turli xil parazit organizmlar bo‘lib, ular parrandalar oranizmida yashab, ularning 
mahsuldorligiga va sog‘lig‘iga zarar yetkazadi.  

Migratsiya qiladigan qushlarning, shuningdek ko‘pincha kasal va holsizlangan qushlarning 
qishlab qolishi invaziyaning hosil bo‘lishiga olib kelishi va respublika parrandachiligiga iqtisodiy zarar 
keltirishi, shuningdek, aholi tomonidan boqiladigan uy parrandalariga sezilarli zarar keltirishi mumkin. 
Shuningdek, O‘zbekistonda qulay iqlim sharoiti ko‘plab qushlarning turlar soni ortishiga sabab 
bo‘layotgani va hatto baʼzi qushlarning sinantrop turlarga aylanishini ko‘rish mumkin. Ikkinchi tomon-
dan, mavsumiy haroratning yuqori bo‘lishi oraliq xo‘jayinlarning ko‘plab sonda uchrashi, ularning pop-
ulyatsiya soni ortishiga sabab bo‘ladi, bu esa definitiv xo‘jayinning gelmintozlar bilan zararlanishi 
uchun manba bo‘lib xizmat qiladi. 

Tadqiqot ishlari 2021-2024 yillar davomida Farg‘ona vodiysining (Farg‘ona, Andijon va 
Namangan viloyatlari) tabiiy-geografik hududlarida, aholi xonadonlari, fermer xo‘jaliklarida parvarish 
qilinadigan erkin xolda boqiladigan uy parrandalari va ba’zi yovvoyi qushlarda olib borildi.  

Buning uchun biologik material yig‘ildi va tahlil qilindi. Jumladan, yovvoyi qushlar va uy parran-
dalaridan olingan biologik materiallar (masalan, oshqozon-ichak tarkibi) to‘plandi.  

NATIJALAR 
Qushlar oshqozoni va ichaklarini yorib ko‘rish va undagi parazitlarni ajratib olish texnikasi 

qo‘llanildi. Bunda parazitlar mikroskop ostida morfologik jihatdan tahlil qilindi. Masalan, Davainea pro-
glottina va Echinostoma revolutum turlari morfologik xususiyatlariga qarab aniqlandi. Davainea pro-
glottina yovvoyi bedanadan tovuqqa yuqishi kuzatildi va bu parazit tovuq ichaklarida epizootik holatni 
hosil qilib, xazm qilish tizimini izdan chiqarishi qayd etildi. Bu to‘g‘ridan to‘g‘ri laboratoriya tahlillarida 
aniqlandi. 

Bundan tashqari, gelmintlarning hayotiy davrida oraliq xo‘jayin sifatida qatnashuvchi yovvoyi 
qushlar va ularning ekotizimdagi o‘rni aniqlandi. Jumladan, bir xovlidagi tovuq va kaptarning yashash 
muhiti bir xil ekanligi tahlil qilinib, parazitlarning transmissiya imkoniyati kuzatildi. Mikroskopik tahlil 
orqali gelmint tuxumlarining ikki tur orasidagi aloqadorligi qayd etildi. Masalan, Raillietina tetragona 
gelminti yovvoyi ko‘k kaptarda rivojlanib, tovuqlarga ham ular orqali yuqishi ma’lum bo‘ldi. Bunda ko‘k 
kaptar hayotiy siklda asosiy vositachi bo‘lib xizmat qiladi. 

Shuningdek, Farg‘ona vodiysi sharoitida yashovchi yovvoyi qirg‘ovullar va maynalarda 
Echinostoma revolutum gelminti mavjudligi qayd etildi. Ushbu tur suvo‘tlar va salqin suv havzalari 
yaqinida ko‘p uchraydi. Qushlar bir hududda yashab, ozuqa zanjirida bir xil oziqlanishi tufayli 
gelmintlarning tovuq yoki o‘rdaklarga yuqishiga sabab bo‘lganligi xulosa qilindi.  

Yig‘ilgan materiallar asosida Farg‘ona vodiysi shiroitida yovvoyi qushlardan uy parrandalariga 
qator tur gelmint o‘tishi aniqlangan bo‘lib, quyidagilar havfli gelmintlar sifatida qayd etildi (1-jadval).  

1-jadval 
Uy parrandalarida gelmintlarni tarqalishida qatnashadigan yovvoyi qushlar 

 
T.r. Gelmint turi Yovvoyi qushlar Uy parrandalari 

 Cestoda   
1 Davainea proglottina  Bedana, musicha Tovuq  
2 Raillietina tetragona  Yovvoyi ko‘k kaptar Tovuq  
3 Skriabinia cesticillus Yovvoyi ko‘k kaptar Tovuq  
4 Raillietina penetrans G‘urrak, qirg‘ovul Tovuq  
5 Choanotaenia 

infundibulum 
Qirg‘ovul, mayna Tovuq  

6 Amoebotaenia sphenoides Qarg‘a, qirg‘ovul Tovuq  
7 Echinolepis cariosa Mayna, chug‘urchuq  Tovuq  
8 Tetrathyridium variabile Mayna  Tovuq, o‘rdak 
9 Sobolevicanthus gracilis Chug‘urchuq O‘rdak 
 Trematoda   

10 Echinostoma revolutum Suqsur, marmar churrak, qarg‘a O‘rdak 
11 Echinostoma robustum Katta qoravoy Tovuq, o‘rdak 
12 Brachylaemus fuscatus Kaklik O‘rdak 
13 Prosthogonimus ovatus Qirg‘ovul, chug‘urchuq Tovuq, o‘rdak 
14 Notocotylus attenuatus  Suqsun, olaqanotli suqsur O‘rdak 
 Nematoda   

15 Ascaridia galli Qirg‘ovul, bedana, kaklik, ko‘k 
kaptar 

Tovuq  

16 Heterakis gallinarum Bedana, g‘urrak, qirg‘ovul Tovuq  
17 Capillaria obsignata Sassiqpopishak, qarg‘a, mayna  Tovuq  
18 Cheilospirura hamulosa Suqsur, qirg‘ovul O‘rdak 

19 Dispharynx nasuta Qarg‘a, sassiqpopishak, qoray-
aloq 

Tovuq 

20 Tetrameres fissispina Marmar churrak, suqsur O‘rdak 
21 Dispharynx spiralis Kaklik, bedana, mayna Tovuq 
22 Subulura suctoria Qirg‘ovul, bedana, kaklik Tovuq 
23 Ascaridia alectoris Bedana, kaklik, ko‘k kaptar Tovuq 

 
XULOSA 

O‘tkazilgan tadqiqotlar Farg‘ona vodiysi sharoitida yovvoyi qushlar uy parrandalari orasida 
gelmintozlarning tarqalishida muhim epidemiologik ahamiyatga ega ekanligini ko‘rsatdi. Yovvoyi 
qushlar Davainea proglottina, Raillietina tetragona, Echinostoma revolutum va Ascaridia galli kabi 
gelmintlarning tabiiy rezervuari hamda tashuvchisi bo‘lib xizmat qiladi. Ularning migratsion faolligi va 
oraliq xo‘jayinlar bilan o‘zaro aloqasi parrandachilik xo‘jaliklarida infeksiya manbaini kengaytiradi. 
Shuning uchun yovvoyi qushlar populyatsiyasini ekologik monitoring qilish, bioxavfsizlik qoidalariga 
rioya etish hamda profilaktik dori vositalarini qo‘llash gelmintozlarni kamaytirishda asosiy omil 
hisoblanadi. 

